
މީރާ ޕޯސްޓް

 އިންކަމް ޓެކްބބަޔާން ހުށަހެޅުމަށް އެހީތެރިވެދިނިމުގެ

 ޕްރޮގްރާމް 2025 މީރާއިން ފަށައިފި

ވޮލިއުމް: 14   ނަންބަރު: 4   އެޕރްީލް 2025



2024 ވަނަ އަހަރަށް އިންކަމް ޓެކްސް ބަޔާން ހުށަހަޅަންޖެހޭ ފަރާތްތަކުގެ 

އާމްދަނީ  މަދުން  އެއަށްވުރެ  ނުވަތަ  ރުފިޔާ  މިލިއަން   10 ތެރެއިން 

ލިބިފައިވާ ފަރާތްތަކަށް އެހީތެރިވެދިނުމަށް، މި އަހަރުގެ 6 އެޕްރީލް 2025 

އިން 15 ޖޫން 2025 ވަނަ ދުވަހުގެ ނިޔަލަށް ޚާއްޞަ ޕްރޮގްރާމެއް

ކުރިޔަށް ގެންދިއުމަށް މީރާއިން ވަނީ ހަމަޖައްސާފައެވެ.

މި ޕްރޮގްރާމް ކުރިއަށް ގެންދިއުމަށް ހަމަޖެހިފައިވަނީ، ޓެލެފޯން، އީމެއިލް އަދި 

އެނޫންވެސް އޮންލައިން ވަސީލަތްތައް ބޭނުންކޮށްގެންނެވެ.

އާމްދަނީގެ  ދައްކަންޖެހޭ  ޓެކްސް  ދަށުން  ޤާނޫނުގެ  ޓެކްސް  އިންކަމް 

ތެރޭގައި ވިޔަފާރި އާމްދަނީ، އުޖޫރަ އަދި އެ ޤާނޫނުގެ 3 ވަނަ މާއްދާގައި 

ބަޔާންކޮށްފައިވާ އެންމެހައި ބާވަތްތަކުގެ އާމްދަނީ ހިމެނެއެވެ. ވީމާ، 2024 

ވަނަ އަހަރުގައި 10 މިލިއަން ރުފިޔާ ނުވަތަ އެއަށްވުރެ މަދުން އާމްދަނީ 

ހިސާބުތައް  އަށް  ބޭސިސް"  "ކޭޝް  ތެރެއިން  ފަރާތްތަކުގެ  ލިބިފައިވާ 

ތައްޔާރުކުރުމަށް އިޚްތިޔާރުކޮށްފައިވާ ފަރާތްތަކުން، 2024 ވަނަ އަހަރަށް 

ހިސާބުތައް  މާލީ  ބަޔާނާއި  ޓެކްސް  އިންކަމް  ހުށަހަޅާ  ފަރާތުން  އެ 

 9821415 މީރާގެ  ބޭނުންފުޅުވާނަމަ،  އެހީތެރިކަން  ތައްޔާރުކުރުމުގައި 

ނަންބަރަށް ވައިބަރ މެދުވެރިކޮށް މެސެޖުކުރައްވައިގެން ނުވަތަ މީރާގެ އީމެއިލް

engagement@mira.gov.mv އަށް އީމެއިލްކުރައްވައިގެން ނުވަތަ 
މީރާގެ ހޮޓްލައިން 1415 އަށް ގުޅުއްވައިގެން ނުވަތަ މީރާ ވެބްސައިޓުގެ 

ފުރުސަތު  ނޯޓުކުރުމުގެ  ނަން  މެދުވެރިކޮށް  ފަންކްޝަން  ޗެޓް  ލައިވް 

މިހާރުވަނީ ހުޅުވައިލެވިފައެވެ. 

ތެރިވދެިނިމުގެ  މަށް އެހީ އިންކަމް ޓެކސްް ބަޔާން ހުށަހެޅު
ޕްރޮގްރާމް 2025

ޓް ،،  ޑެޕިއުޓީ މެނޭޖަރ، އެންގޭޖްމަން އަޙްމަދު ޝާހީންއަޙްމަދު ޝާހީން



ބަހާލެވިފައިވުމާއެކު،  މައްޗަށް  ރަށްތަކެއްގެ  ޖަޒީރާ  ގޮތުން  ގުދުރަތީ 

ދިވެހިރާއްޖޭގައި އެއްގަމު ދަތުރުފަތުރަށްވުރެ ބޮޑަށް މީހުންނާއި މުދާ އުފުލުމަށް 

ވައިގެ  އަދި  ވަސީލަތްތަކެވެ.  ދަތުރުފަތުރުގެ  ކަނޑުގެ  އުޅެނީ  ބޭނުންކޮށް 

ދަތުރުފަތުރުކުރުމުގެ ޚަރަދު ބޮޑުވުމާއެކު، ދިވެހިރާއްޖޭގެ އެތެރޭގެ ދަތުރުތަކަށް 

މިހާރުވެސް ގިނައިން ބޭނުންކުރަނީ ކަނޑުމަގުން ދުއްވާ އުޅަނދުފަހަރެވެ. 

ފަރާތްތަކުން  އަމިއްލަ  ކުންފުނިތަކާއި  ހިއްސާވާ  ސަރުކާރު  ތެރޭގައި  މީގެ 

ފޯރުކޮށްދޭ، ޕެސެންޖަރ ފެރީ )ދޯނީ ފެރީއާއި ސްޕީޑް ބޯޓު( ގެ ޚިދުމަތްތަކާއި 

ނާލުބޯޓުތަކާއި ލޭންޑިން ކްރާފްޓް ފަދަ މުދާ އުފުލާ، އުޅަނދުފަހަރު ހިމެނެއެވެ.

އެހެން ދާއިރާތަކާ އެއްގޮތަށް އެތެރޭގެ ކަނޑު ދަތުރުފަތުރުގެ ޚިިދުމަތްތަކަށް 

ވެސް ދިވެހިރާއްޖޭގައި ހެދިފައިވާ ޓެކްސް ގާނޫނުތަކާއި ގަވާއިދުތައް ހިނގައެވެ. 

ފޯރުކޮށްދޭ ފަރާތްތަކުން ޝަރުތު ހަމަވާނަމަ އާމްދަނީން  ޚިިދުމަތްތަށް  މި 

ނަގާ ޓެކްސް )އިންކަމް ޓެކްސް( އަދި މުދަލާއި ޚިދުމަތުގެ އަގުން ނަގާ 

ޓެކްސް )ޖީ.އެސް.ޓީ( ދައްކަން ޖެހެއެވެ. އެހެންކަމުން، މިލިޔުމުގައި ކަނޑު 

އުޅަނދުތައް  އުފުލާ  މުދާ  ފެރީއާއި  ކަމުގައިވާ  ޚިިދުމަތްތައް  ދަތުރުފަތުރުގެ 

ދުއްވާ ފަރާތްތައް ދައްކަންޖެހޭ ޓެކްސްތަކަށް އަލިއަޅުވާލާފައިވާނެއެވެ.

އާމްދަނީން ނަގާ ޓެކްސް )އިންކަމް ޓެކްސް(އާމްދަނީން ނަގާ ޓެކްސް )އިންކަމް ޓެކްސް(

ދިވެހިރާއްޖެއިން އާމްދަނީ ލިބޭ  ފަރާތްތަކުގެ ތެރެއިން ވަކި ޝަރުތުތަކެއް 

ހަމަވާ ފަރާތްތައް އިންކަމް ޓެކުހަށް ރަޖިސްޓަރީކުރުން  ލާޒިމެވެ. މިގޮތުން 

ކުރަންޖެހޭ   ރަޖިސްޓަރީ  ދަށުން  ޤާނޫނުގެ  ރަޖިސްޓަރީކުރުމުގެ  ވިޔަފާރި 

ވިޔަފާރިއެއްނަމަ )ފަރުދުންގެ ވިޔަފާރި، ކުންފުނިތައް، ޕާޓްނަރޝިޕްތައް އަދި 

ކޯޕަރޭޓިވް ސޮސައިޓީ( އާމްދަނީން ނަގާ ޓެކުހަށް ރަޖިސްޓަރީކުރަންޖެހެއެވެ. 

ދޫކުރާ  އިދާރާއަކުން  ސަރުކާރުގެ  ތެރެއިން  ފަރުދުންގެ  އަދި 

ފަރާތްތައް  ކުރާ  ވިޔަފާރި  ނަގައިގެން  ހުއްދައެއް  ނުވަތަ  ލައިސަންސެއް 

 40،000 ގޮތުގައި  އާމްދަނީގެ  އެވްރެޖްކޮށް  މަހަކު  ފަރާތައް  އެ  ނުވަތަ 

ރުފިޔާއަށްވުރެ ބޮޑު އާމްދަނީއެއް ލިބޭ ފަރާތްތަކުންވެސް އިންކަމް ޓެކުހަށް 

ފުރިހަމަވާ  ޝަރުތެއް  މިއިން  އެހެންކަމުން،  ރަޖިސްޓަރީކުރަންޖެހެއެވެ. 

އެތެރޭގެ ފެރީ އަދި ކާގޯ އުޅަނދުގެ ޚިދުމަތް ފޯރުކޮށްދޭ ފަރާތްތައް ވެސް މި 

ޓެކުހަށް ރަޖިސްޓަރީކުރަންޖެހޭނެއެވެ. އިންކަމް ޓެކުހަށް ރަޖިސްޓަރީކުރުމަށް

އެދި ހުށަހަޅާނީ MIRA 117 ފޯމެވެ.

އަދި  ފެރީ  ޑޮމެސްޓިކް  ހުރިހާ  ރަޖިސްޓަރީކޮށްފައިވާ  ޓެކުހަށް  އިންކަމް 

ޓެކްސް  އިންކަމް  ފަރާތްތައް  ފޯރުކޮށްދޭ  ޚިދުމަތް  އުޅަނދުގެ  ކާގޯ 

ކުންފުންޏަކުން  ނުޖެހިދާނެއެވެ.  ހުށަހަޅަން  ބަޔާން  ޓެކްސް  ދައްކައި 

ހިންގާ  ސޮސައިޓީއަކުން  ކޯޕަރޭޓިވް  ނުވަތަ  ޕާޓްނަރޝިޕްއަކުން  ނުވަތަ 

ވިޔަފާރިއެއްނަމަ އިންކަމް ޓެކްސް ބަޔާން ހުށަހަޅަންޖެހޭނީ ޓެކްސް އަހަރުގައި 

ނުވަތަ ފާއިތުވި ޓެކްސް އަހަރުގައި ޓެކްސް ބިނާކުރެވޭ އާމްދަނީ 500,000 

 2,000,000 އާމްދަނީ  ޖުމުލަ  ނުވަތަ  އިތުރުވާނަމަ  ރުފިޔާއަށްވުރެ 

ރުފިޔާއަށްވުރެ އިތުރުވާނަމައެވެ. އަދި ފަރުދެއްނަމަ ޓެކްސް އަހަރުގައި ނުވަތަ 

 720,000 އާމްދަނީ  ބިނާކުރެވޭ  ޓެކްސް  އަހަރުގައި  ޓެކްސް  ފާއިތުވި 

 2,000,000 އާމްދަނީ  ޖުމުލަ  ނުވަތަ  އިތުރުވާނަމަ  ރުފިޔާއަށްވުރެ 

ރުފިޔާއަށްވުރެ އިތުރުވާނަމަ، އެ މުއްދަތައް އެ ފަރުދަކު އިންކަމް ޓެކްސް 

ބަޔާން ހުށަހަޅަންވާނެއެވެ.

ޑީމްޑް  ނުވަތަ  ސޮސައިޓީ  ކޯޕަރޭޓިވް  ޕާޓްނަރޝިޕް،  ކުންފުނި، 

ޕާޓްނަރޝިޕްއެއްގެ ދަށުން ޑޮމެސްޓިކް ފެރީ ނުވަތަ ކާގޯ އުޅަނދު ދުއްވާ 

ފަރާތްތައް އާމްދަނީން ޓެކްސް ދައްކަންޖެހޭނީ އެ ފަރާތަކަށް އެ އަހަރަކު 

ލިބުނު ޓެކްސް ބިނާކުރެވޭ ޖުމުލަ އާމްދަނީ 500،000 ރުފިޔާއަށްވުރެ 

އިތުރުވާނަމަ، އެ އިތުރުވާ އަދަދެއްގެ %15 އެވެ. ނަމަވެސް މި ޚިދުމަތް 

އެ  ދައްކަންޖެހެނީ  ޓެކްސް  އާމްދަނީން  ފަރުދެއްނަމަ،  ފޯރުކޮށްދެނީ 

ފަރުދެއްގެ ޓެކްސް ބިނާކުރެވޭ އާމްދަނީން ޓެކްސް އަހަރެއްގައި 720,000 

ރުފިޔާއަށްވުރެ އިތުރުވާ އަދަދުން، އެކި ޓެކްސް ބްރެކްޓްތަކަށް ބަހާލެވިގެން 

ބްރެކެޓްތަކަށް  އާމްދަނީ  ގައެވެ.   15% އަދި   12%  ,8%  ,5.5%

ހުރިހާ  އެފަރާތަކަށް  ކަނޑައަޅާނީ  ރޭޓުތައް  ދައްކަންޖެހޭ  ޓެކްސް  ބަހައި 

ޓެކްސް  ހިމަނައިގެންނެވެ.  އުޖޫރަވެސް  އާއި  އާމްދަނީ  ލިބޭ  ގޮތަކުން 

ޓެކްސް  އިންކަމް  އާމްދަނީން،  ލިބޭ  އަހަރު  އެ  އާމްދަނީއަކީ  ބިނާކުރެވޭ 

އޮންނަ  އުނިކުރުމުން  ޚަރަދުތައް  ހުއްދަކުރެވިފައިވާ  ގަވާއިދުން  ޤާނޫނާއި 

އަދަދެވެ.

ސުންގަޑިއަކީ  ދެއްކުމުގެ  ފައިސާ  ހުށަހަޅައި  ބަޔާން  ޓެކްސް  އިންކަމް 

  ޢާއިޝަތު އިނާން ޙާތިމްޢާއިޝަތު އިނާން ޙާތިމް،،  ސީނިއަރ ޓެކްސް އޮފިސަރ، ޓެކްސް އެކަޑަމީ

ނދުގެ ޚދިުމތަް  ދިވެހިރާއްޖޭގައި އެތެރޭގެ ފެރީ އަދި ކާގޯ އުޅަ
ކުން ދައްކަންޖެހޭ ޓެކސްްތައް ފޯރުކޮށްދޭ ފަރާތތްަ



ޓެކްސް އަހަރާ ވިދިގެން އަންނަ އަހަރުގެ ޖޫން މަހުގެ 30 ވަނަ ދުވަހެވެ. 

އިންޓަރިމް  ފުރަތަމަ  ފަރާތެއްނަމަ،  ހުށަހަންޖެހޭ  ބަޔާން  އިންޓަރިމް  އަދި 

ބަޔާން ހުށަހަޅައި ފައިސާ ދެއްކުމުގެ ސުންގަޑިއަކީ ހިނގަމުންދާ ޓެކްސް 

އަހަރުގެ ޖުލައި މަހުގެ 31 ވަނަ ދުވަހެވެ. އަދި ދެވަނަ އިންޓަރިމް ބަޔާން 

ހުށަހަޅައި ފައިސާ ދެއްކުމުގެ ސުންގަޑިއަކީ ޓެކްސް އަހަރާ ވިދިގެން ފެށޭ  

ޓެކްސް އަހަރުގެ 31 ޖަނަވަރީއެވެ. 

ވަކި ޝަރުތުތަކެއް  ފަރާތްތައްވެސް  ދުއްވާ  އުޅަނދު  ކާގޯ  ނުވަތަ  ފެރީ 

ރަޖިސްޓަރީކުރަން  މީރާގައި  މުވައްޒަފުން  އެފަރާތްތަކުގެ  ހަމަވާނަމަ 

އުޖޫރައިގެ  ބިނާކުރެވޭ   ޓެކްސް  ވިތުހޯލްޑިންގ  މިގޮތުން  ލާޒިމުވާނެއެވެ. 

ގޮތުގައި އެއްވެސް މުވައްޒަފަކަށް 12 މަސްދުވަހުގެ މުއްދަތެއްގައި އެވްރެޖްކޮށް 

މަހެއްގެ މައްޗަށް 60,000 ރުފިޔާ ނުވަތަ އެއަށްވުރެ އިތުރަށް ދޭނަމަ، 

ނުވަތަ ވިދިވިދިގެން 2 މަހުގައި ކޮންމެ މަހަކަށް 60,000 ރުފިޔާ ނުވަތަ 

އެއަށްވުރެ ބޮޑު އުޖޫރައެއް ދީފިނަމަ، މުވައްޒަފުން ޓެކުހަށް ރަޖިސްޓަރީކުރަން 

ލާޒިމުވާނެވެ. މުވައްޒަފުން ރަޖިސްޓަރީކުރުމަށް އުޖޫރަ ދޭ ފަރާތުން ހުށަހަޅާނީ 

މަހެއްގެ  ކޮންމެ  ރަޖިސްޓަރީކުރުމަށްފަހު  އަދި  ފޯމެވެ.   MIRA  118

ވިތުހޯލްޑިންގ ޓެކްސް ބަޔާން، ޖެހިގެން އަންނަ މަހުގެ 15 ވަނަ ދުވަހުގެ 

ކުރިން ހުށަހަޅަންވާނެއެވެ.

މުދަލާއި ޚިދުމަތުގެ އަގުން ނަގާ ޓެކްސް )ޖީ.އެސް.ޓީ(މުދަލާއި ޚިދުމަތުގެ އަގުން ނަގާ ޓެކްސް )ޖީ.އެސް.ޓީ(

ޖީ.އެސް.ޓީ އަށް ރަޖިސްޓަރީކުރަން ލާޒިމުވަނީ ޓޫރިޒަމް ދާއިރާގެ މުދަލާއި 

އިމްޕޯޓްކުރާ  މުދާ  ދިވެހިރާއްޖެއަށް  ފަރާތްތަކާއި،  ފޯރުކޮށްދޭ  ޚިދުމަތް 

މިލިއަން  އާމްދަނީ 1  ޖުމުލަ  މަސްދުވަހުގެ  ފާއިތުވި 12  ފަރާތްތަކާއި، 

މަސް   12 އޮތް  ކުރިއަށް  އަދި  ފަރާތްތަކާއި،  އިތުރުވާ  ރުފިޔާއަށްވުރެ 

ރުފިޔާއަށްވުރެ  މިލިޔަން   1 އާމްދަނީ  ލަފާކުރެވޭ  ލިބޭނެކަމަށް  ދުވަހުގެ 

އުޅަނދުގެ  ކާގޯ  އަދި  ފެރީ  އެތެރޭގެ  އެހެންކަމުން  ފަރާތްތަކެވެ.  އިތުރުވާ 

ޝަރުތުތަކުގެ  ބަޔާންކޮށްފައިވާ  މަތީގައި  ފަރާތްތަކުންވެސް  ޚިދުމަތްދޭ 

ހުށަހަޅައި،  ފޯމު   MIRA 105 ފުރިހަމަވާނަމަ  ޝަރުތެއް  ތެރެއިން 

ޖީ.އެސް.ޓީއަށް ރަޖިސްޓަރީ ކުރަންވާނެއެވެ. ބޯޓުގެ ވެރިފަރާތް ނޫން އެހެން 

ޖީ.އެސް.ޓީއަށް  ހާލަތުގައި  މަސައްކަތްކުރާ  ދުއްވުމުގެ  ބޯޓު  ފަރާތަކުން 

ރަޖިސްޓަރީކުރަންޖެހޭ ޝަރުތެއް ހަމަވާނަމަ ބޯޓު އޮޕަރޭޓުކުރާ ފަރާތްވެސް 

ރަޖިސްޓަރީކުރަންޖެހޭނެއެވެ. 

ފަރާތެއް،  ރަޖިސްޓަރީކޮށްފައިވާ  ދާއިރާއަށް  ފަތުރުވެރިކަމުގެ  އިތުރުން  މީގެ 

ފެރީ ނުވަތަ މުދާއުފުލާ އުޅަނދުގެ ޚިދުމަތެއް ފަށާއިރު، 1 މިލިއަން ރުފިޔާގެ 

މުދަލާއި ޚިދުމަތް ފޯރުކޮށްދެތޯ ބެލުމެއްނެތި، އާންމު ދާއިރާގެ ޖީ.އެސް.ޓީއަށް 

ރަޖިސްޓަރީކުރަން ޖެހޭނެއެވެ.

އުޅަނދުތަކާއި  އުފުލާ  މުދާ  ކަނޑުދަތުރުކުރާ  އެތެރޭގެ  ދިވެހިރާއްޖޭގެ 

ނޫން  ދާއިރާ  ޓޫރިޒަމް  ރަޖިސްޓަރީކުރާނީ  ފަރާތްތައް  ހިންގާ  ފެރީތ 

އަދި  ގޮތުގައެވެ.  ފަރާތްތަކެއްގެ  ފޯރުވައިދޭ  ޚިދުމަތް  މުދަލާއި  ދާއިރާތަކުގެ 

ޖީ.އެސް.ޓީ  ނަގަންޖެހޭނީ %8 ގައެވެ. ޖީ.އެސް.ޓީއަށް ރަޖިސްޓަރީކުރުމުން 

ސެޓްފިކެޓް  ނުވަތަ  ސެޓްފިކެޓް  ރަޖިސްޓަރޭޝަން  ޖީ.އެސް.ޓީ  ދޫކުރާ 

އާންމުކޮށް  އުޅަނދުގައި  ދުއްވާ  ނުވަތަ  ތަނުގައި  ވިޔަފާރިކުރާ  ކޮޕީއެއް 

ފެންނަން ހުންނާނެހެން ބަހައްޓަންވާނެއެވެ. އަދި ޖީ.އެސް.ޓީ ނަގަންވާނީ 

އެ ސެޓްފިކެޓުގައި ބަޔާންކޮށްފައިވާ ތާރީޚުން ފެށިގެންނެވެ. 

ޖީ.އެސް.ޓީއަށް ރަޖިސްޓަރީކުރުމަށްފަހު ލިބޭ އާމްދަނީއަށް ނުވަތަ ފޯރުކޮށްދޭ 

ބަޔާން  ޖީ.އެސް.ޓީ  ބެލުމެއްނެތި  އަގަށް  ޚިދުމަތުގެ  ނުވަތަ  މުދަލުގެ 

ހުށަހަޅަންވާނެއެވެ. ޖީ.އެސް.ޓީ ބަޔާން ހުށަހެޅުމާއި ފައިސާދެއްކުން ބިނާވަނީ 

ބަލާއިރު  މަހަށް   12 ވޭތުވެދިޔަ  މައްޗަށެވެ.  މުއްދަތުގެ  ނެގޭ  ޓެކްސް 

ނުވަތަ ކުރިޔަށް އޮތް 12 މަހަށް އަންދާޒާކުރާއިރު، މަހެއްގެ މައްޗަށް ވިއްކާ 

މުދަލާއި ފޯރުވައިދޭ ޚިދުމަތުގެ އަގު އެއް މިލިއަން ރުފިޔާއަށްވުރެ އިތުރުވާ 

ފަރާތްތަކުން ކޮންމެ މަހަކު ޖީ.އެސް.ޓީ ބަޔާން ހުށަހަޅަންޖެހެއެވެ. އަދި މި 

ނޫން ފަރާތްތަކުން ޖީ.އެސް.ޓީ ބަޔާން ހުށަހަޅައި ފައިސާ ދައްކަންޖެހޭނީ 

ހުށަހަޅަންޖެހޭ  ބަޔާން  ޖީ.އެސް.ޓީ  އެއްފަހަރުއެވެ.  މަހުން   3 ކޮންމެ 

ސުންގަޑިއަކީ އެ ފަރާތެއްގެ ޓެކްސް ނެގޭ މުއްދަތާ ވިދިގެން ފެށޭ މަހުގެ 

28 ވަނަ ދުވަހެވެ.

ޖީ.އެސް.ޓީއަށް ރަޖިސްޓަރީކުރުމަށްފަހު، އެތެރޭގެ ފެރީ އަދި ކާގޯ އުޅަނދުގެ 

އެހެން  ރަޖިސްޓަރީކޮށްފައިވާ  ޖީ.އެސް.ޓީއަށް  ފަރާތްތަކުން  ޚިދުމަތްދޭ 

އިންވޮއިސް  ޓެކްސް  އެދުމުން  އެފަރާތުން  ދޭނަމަ  ޚިދުމަތް  ފަރާތަކަށް 

ދޫކުރަންޖެހޭނެއެވެ. މީގެ އިތުރުން ވިޔަފާރި ހިންގުމަށް ބޭނުންވާ މުދަލެއް 

އެހެން  ރަޖިސްޓަރީކޮށްފައިވާ  ޖީ.އެސް.ޓީއަށް  ހޯދަނީ  ޚިދުމަތެއް  ނުވަތަ 

ފަރާތަކުން ނަމަ، އެ ފަރާތުގެ އަތުން ޓެކްސް އިންވޮއިސް ހޯދަންވާނެއެވެ. 

ޖީ.އެސް.ޓީ ބަޔާން ހުށަހަޅާއިރު ސައްހަ އިންވޮއިސްއެއް ލިބިފައިވާނަމަ މި 

ޚަރަދުތަކާއި ގުޅުންހުރި އިންޕުޓް ޓެކްސް އުނިކުރެވޭނެއެވެ. 

ވިޔަފާރީގެ ރިކޯޑު ބެލެހެއްޓުންވިޔަފާރީގެ ރިކޯޑު ބެލެހެއްޓުން

ޤާނޫނުގެ  އަދަދަކީ  ޓެކުހުގެ  ދައްކާފައިވާ  ފަރާތްތަކުން  ދައްކާ  ޓެކްސް 

މިންވަރަށް  ސާބިތުކުރެވޭ  އަދަދުކަން  ރަނގަޅު  ދައްކަންޖެހޭ  ދަށުން 

ވިޔަފާރީގެ ލިޔެކިޔުންތައް އެންމެ މަދުވެގެން 5 އަހަރު ދުވަސްވަންދެން 

އުފުލާފައިވާ  ޓިކެޓާއި  ވިއްކާފައިވާ  ތެރޭގައި  މީގެ  ބަލަހައްޓަންވާނެއެވެ. 

މުދަލުގެ ތަފްޞީލާއި، ދޫކޮށްފައިވާ ޓެކްސް އިންވޮއިސްތަކާއި، ވިކުރާ ފަދަ 

ލިޔެކިޔުންތައް ބަލަހައްޓަންވާނެއެވެ. މީގެ އިތުރުން ކޮށްފައިވާ ޚަރަދުތަކުގެ 



އެޅުމާއި،  ތެޔޮ  ތެރޭގައި  މީގެ  ބަލަހައްޓަންވާނެއެވެ.  ރެކޯޑު  ތަފްޞީލީ 

މުސާރާއާއި، އުޅަނދުގެ މަރާމާތަށް ކޮށްފައިވާ ޚަރަދާއި، ކެޕިޓަލް ޚަރަދުތަކުގެ 

ރެކޯޑުގެ ގޮތުގައި އިންޖީނާ ގުޅިގެން ނުވަތަ އުޅަނދުގެ އޮނިގަނޑާއި ގުޅިގެން

ކޮށްފައިވާ ޚަރަދުތަކުގެ ލިޔެކިޔުންތައް ބަލަހައްޓަންވާނެއެވެ.   

މިންވަރު  ޢަމަލުކުރާ  ޤާނޫނުތަކަށް  ޓެކްސް  ފަރުދުން  ވިޔަފާރިތަކާއި 

އަމިއްލައަށް ދެނެގަނެ، ރަޖިސްޓަރީކޮށް ވަގުތަށް ޓެކްސް ބަޔާން ހުށަހެޅުމަކީ 

ވަރަށް މުހިންމުކަމެކެވެ. މިގޮތުން، މީރާގައި ރަޖިސްޓަރީކުރަންޖެހޭ ފަރާތެއް 

ޓެކްސްގެ  ފަރާތްތަކަކީ  އެ  ކުރާނަމަ،  ވިޔަފާރިއެއް  ރަޖިސްޓަރީނުކޮށް 

ބޭނުމަށް ރަޖިސްޓަރީކޮށްފައިވާ ފަރާތްތަކެއްގެ ގޮތުގައި ބަލަންވާނެއެވެ. އަދި 

ރަޖިސްޓަރީކުރުން ލާޒިމުވާ ދުވަހުން ފެށިގެން، ރަޖިސްޓަރީނުކޮށް ފައިތުވާ 

ކޮންމެ ދުވަހަކަށް ޖޫރިމަނާކުރެވޭނެއެވެ. މީގެ އިތުރުން ރަޖިސްޓަރީކޮށްފައިވާ 

ޓެކްސް ދައްކާ ފަރާތެކޭ އެއްގޮތަށް، ހުށަހަޅަންޖެހޭ ބަޔާންތަކަށާއި ނުދައްކާހުރި 

ފައިސާ އާ ގުޅިގެން ޖޫރިމަނާކުރެވޭނެއެވެ. 

ރޫލިންތަކާއި،  ގަވާއިދުތަކާއި،  ގާނޫނުތަކާއި،  ގުޅުންހުރި  ޓެކްސްއާއި 

މެދުވެރިކޮށް  ވެބްސައިޓް  ރަސްމީ  މީރާގެ  މައުލޫމާތު  އިތުރު 

ލިބިވަޑައިގަންނަވާނެ އެވެ.

މާލީ ހިސާބުތައް

އެކްރޫއަލް ބޭސިސް

އަހަރުގެ އާމްދަނީ 10 
މިލިއަންއަށް ވުރެ 

އިތުރު

އަހަރުގެ އާމްދަނީ 10 
މިލިއަންއަށް ވުރެ 
އިތުރުނުވާ ފަރާތްތައް

ކޭޝް ބޭސިސް

ހަމައެކަނި ކުލީގެ އާމްދަނީ 
އަދި  %20 އުނިކުރުމަށް 

އިޚްތިޔާރުކޮށްފި 
ނަމަ

އާމްދަނީ އާއި ޚަރަދުގެ ބަޔާން

ބެލެންސް ޝީޓް

ފައިސާ ލިބުނު ގޮތާއި ހޭދަވި ގޮތުގެ 
ބަޔާން

ޙިއްސާގެ ރައުސްމާލަށް އައި ބަދަލުތަކުގެ 
ބަޔާން

މާލީ ހިސާބުތަކާ ގުޅޭ ނޯޓްސް

ޑިރެކްޓަރުންގެ ރިޕޯޓް )ހަމައެކަނި 
ކުންފުނިތަކުން(

އޮޑިޓަރުގެ ރިޕޯޓް

އނިްކަމް ޓެކސްް ބަޔާނާއެކު ހށުަހަޅަންޖެހޭ ލޔިެކޔިުންތއަް

2024 ވަނަ އހަަރުގެ އނިްކަމް ޓެކސްް ބަޔާން ހށުަހަޅައި ފައިސާ ދެއްކމުގުެ ސުންގަޑިއަކީ 
30 ޖނޫް 2025



ގްރީން ޓެކްސްގެ ބޭނުމަށް ބޭރުގެ ޓޫރިސްޓް އުޅަނދުތަކަކީ ދިވެހިރާއްޖެއިން 

ބޭރުގައި ރަޖިސްޓަރީކޮށްފައިވާ، ދިވެހިރާއްޖޭގެ ޓޫރިޒަމާބެހޭ ޤާނޫނުގެ 24 

ޓޫރިސްޓް  އަންނަ  ދިވެހިރާއްޖެއަށް  ގޮތަށް  އެއްގޮތްވާ  މާއްދާއާ  ވަނަ 

އުޅަނދުތަކެވެ. މިފަދަ އުޅަނދުތައްވެސް ގްރީން ޓެކުހަށް ރަޖިސްޓަރީކޮށް 

ގްރީން ޓެކްސްގެ އިލްތިޒާމުތައް ފުރިހަމަކުރަންޖެހޭނެއެވެ.

ގްރީން ޓެކުހަށް ރަޖިސްޓަރީކުރުންގްރީން ޓެކުހަށް ރަޖިސްޓަރީކުރުން

ޓޫރިސްޓު އުޅަނދެއް، އެ އުޅަނދެއް އޮޕަރޭޓްކުރުމުގެ ހުއްދަ މިނިސްޓްރީ 

ގްރީން  އުޅަނދެއް  އެ  ފެށިގެން  ތާރީޚުން  ދޫކުރާ  ޓޫރިޒަމުން  އޮފް 

ޓޫރިޒަމް  އުޅަނދު  ޓޫރިސްޓް  ކުރެވިގެންދާނެއެވެ.  ރަޖިސްޓަރީ  ޓެކުހަށް 

ރަޖިސްޓަރީނުކޮށް  ނަމަވެސް  ކުރަންޖެހި،  ރަޖިސްޓަރީ  މިނިސްޓްރީގައި 

ހިންގިކަމުގައި ވިޔަސް، އެ އުޅަނދު ހިންގަން ފެށި ތާރީޚުން ފެށިގެން، 

ޤާނޫނާއި މި ގަވާއިދުގައިވާ ގޮތުގެ މަތީން ގްރީން ޓެކްސް ބަޔާން ހުށަހަޅައި، 

ގްރީން ޓެކްސް ދައްކަންޖެހޭނެއެވެ. ޓޫރިސްޓު އުޅަނދު ގްރީން ޓެކުހަށް 

ރަޖިސްޓަރީކުރެވިގެންދާނީ ދިވެހިރާއްޖޭގެ ޓޫރިޒަމާބެހޭ ބެހޭ ޤާނޫނުގެ ދަށުން 

އެ ފަރާތުން އައްޔަންކުރާ ލޯކަލް އޭޖެންޓުގެ ނަމުގައެވެ.

ލޯކަލް އޭޖެންޓުލޯކަލް އޭޖެންޓު

ދިވެހިރާއްޖެއަށް އަންނަ ހުރިހާ ބޭރުގެ ޓޫރިސްޓް އުޅަނދުތަކަކުން ވެސް، 

ޓޫރިޒަމާބެހޭ ޤާނޫނުގެ ދަށުން، ލޯކަލް އޭޖެންޓެއް އައްޔަން ކުރުން ލާޒިމެވެ. 

މި ފަދަ އުޅަނދުތަކުގައި ތިބޭ ޓޫރިސްޓުންގެ އަތުން ގްރީން ޓެކްސް ނަގައި 

މީރާއަށް ދެއްކުމުގެ ޒިންމާ ނަގަންޖެހޭ ފަރާތަކީ ލޯކަލް އޭޖެންޓެވެ. އަދި ހަމަ 

އެއާއެކު އެ ފަދަ އުޅަނދުތަކުން ދައްކަންޖެހޭ އިތުރު ޓެކުހެއް ނުވަތަ ޖޫރިމަނާއެއް 

ވާނަމަ އެ ފައިސާއެއް ދެއްކުމަކީ ވެސް ލޯކަލް އޭޖެންޓްގެ ޒިންމާއެކެވެ.

ގްރީން ޓެކްސް ރެޖިސްޓްރޭޝަން ސެޓްފިކެޓްގްރީން ޓެކްސް ރެޖިސްޓްރޭޝަން ސެޓްފިކެޓް

ލޯކަލް އޭޖެންޓް ގްރީން ޓެކްސްގެ ބޭނުމަށް ރަޖިސްޓަރީކުރިކަމުގައި ވިޔަސް، 

ނުދޭނެއެވެ.  އޭޖެންޓުންނަކަށް  ލޯކަލް  ސެޓްފިކެޓެއް  ރަޖިސްޓްރޭޝަން 

އެހެންނަމަވެސް އެ ފަރާތުގެ އޭޖެންޓުކަމުގެ ދަށުންކުރާ ކޮންމެ ދަތުރަކަށް 

ވަކި ލިޔުމެއް ދޫކުރާނެއެވެ. މި ލިޔުމުގައި އެ ދަތުރަށް ޚާއްޞަ ޓެކްސްޕޭޔަރ 

އައިޑެންޓިފިކޭޝަން ނަންބަރެއް ބަޔާންކޮށްފައިވާނެއެވެ. މި ލިޔުން އާންމުކޮށް 

ފެންނަން ހުންނާނޭހެން އެ އުޅަނދެއްގައި ބަހައްޓަންޖެހޭނެއެވެ.

ގްރީން ޓެކްސް ނަގާ ރޭޓްގްރީން ޓެކްސް ނަގާ ރޭޓް

1 ޖަނަވަރީ 2025 އިން ފެށިގެން ޓޫރިސްޓް އުޅަނދުތަކުން، ޓޫރިސްޓުންގެ 

 24 ކޮންމެ  ހޭދަކުރާ  އުޅަނދުގައ  ނަގާނީ،  ޓެކްސް  ގްރީން  އަތުން 

ޓެކްސް ނެގުމުގެ ބޭނުމަށް  ގްރީން  ޑޮލަރެވެ.  އެމެރިކާ  ގަޑިއިރަކަށް 12 

ޗެކް-އިން ވާ ވަގުތާއި ޗެކް-އައުޓް ވާ ވަގުތާ ދެމެދުގައި ހޭދަވާ ކޮންމެ 24 

ގަޑިއިރުގެ ބްލޮކެއް ބަލާނީ ޓެކްސް ނެގޭ ދުވަހެއްގެ ގޮތުގައެވެ.

ޗެކް-އިން އަދި ޗެކް-އައުޓްޗެކް-އިން އަދި ޗެކް-އައުޓް

ގްރީން ޓެކުހުގެ ބޭނުމަށް ބޭރުގެ ޓޫރިސްޓް އުޅަނދެއް ރާއްޖެ އަންނައިރު 

އޭގައި ތިބޭ ޓޫރިސްޓުންގެ ޗެކް-އިން ވީ ވަގުތު ކަމަށް ބަލާނީ އެ އެއުޅަނދެއްގެ 

"ކަސްޓަމްސް  އެވެ.  ޓައިމް"  ކްލިއަރެންސް  އިންވަރޑް  "ކަސްޓަމްސް 

އިންވަރޑް ކްލިއަރެންސް ޓައިމް" އަކީ މޯލްޑިވްސް ކަސްޓަމްސް ސަރވިސް 

އިން ދޫކުރާ "އިންވާޑް ކްލިއަރަނސް ސެޓްފިކެޓް" ގައި ރަސްމީކޮށް އެ 

އުޅަނދެއް ރާއްޖެ އެތެރެވީކަމަށް ބަޔާންކޮށްފައިވާ ވަގުތެވެ.

ބޭރުގެ ޓޫރިސްޓް އުޅަނދެއް ރާއްޖެއިން ފުރާއިރު އޭގައި ތިބޭ ޓޫރިސްޓުންގެ 

ޗެކް-އައުޓް ވީ ވަގުތު ކަމަށް ބަލާނީ އެ އުޅަނދެއް ރާއްޖެއިން ފުރާނެ 

ކަމަށް ލަފާކުރާ ވަގުތެވެ.

އުޅަނދު ރާއްޖެ އައުމަށްފަހު އެ އުޅަނދަށް އަރާ ޓޫރިސްޓުންގެ ޗެކް-އިން 

ވީ ވަގުތު ކަމަށް ބަލާނީ އެ އުޅަނދަށް އެ ޓޫރިސްޓަކު އަރާ ވަގުތެވެ. 

އަދި ރާއްޖޭން އުޅަނދު ފުރުމުގެ ކުރިން ޓޫރިސްޓަކު އުޅަނދުން ފައިބާނަމަ 

ޗެކް-އައުޓް ވީ ވަގުތުގެ ގޮތުގައި ބަލާނީ އެ އުޅަނދުން އެ ޓޫރިސްޓަކު 

ފައިބާ ވަގުތެވެ.

ފަސިންޖަރުން  ފަޅުވެރިންނާއި  އޭގެ  އޮންނައިރު  ރާއްޖޭގައި  އުޅަނދު 

ލޯކަލް  މައުލޫމާތު،  ދަތުރުތަކުގެ  ކުރާ  ބޭރަށް  އުޅަނދުން  އުޅަނދަށާއި 

އޭޖެންޓް ބަލަހައްޓަންޖެހޭނެއެވެ.

""1212 އަވަރ ރޫލް" އަވަރ ރޫލް"

ޓޫރިސްޓަކު ޓޫރިސްޓް އުޅަނދުން ޗެކް-އައުޓް ވާ 24 ގަޑިއިރުގެ ބްލޮކަށް 

ދަށުންނެވެ.  ގެ  ރޫލް"  އަވަރ   12" ދައްކަންޖެހޭނީ  ޓެކްސް  ގްރީން 

  މަރްޔަމް ވަހީދުމަރްޔަމް ވަހީދު،،  ސީނިއަރ ޓެކްސް އޮފިސަރ، ޓެކްސް އެކަޑަމީ

ނދުތައް ނުމަށް ބޭރުގެ ޓޫރިސްޓް އުޅަ ގްރީން ޓެކސްްގެ ބޭ



މަދުވެގެން  އުޅަނދުގައި  އެ  ފަރާތުން  އެ  ތެރޭގައި  ގަޑިއިރުގެ   24 އެ 

12 ގަޑިއިރު ހޭދަކޮށްފައިވާ ނަމަ، އެ ބްލޮކަކީ ޓެކްސް ނެގޭ ދުވަހެއްގެ 

ދައްކާކަށް  ޓެކްސް  ގްރީން  ބްލޮކަށް  އެ  ބެލޭނެއެވެ. ނޫންނަމަ  ގޮތުގައި 

ނުޖެހޭނެއެވެ.

ގްރީން ޓެކްސް ދެއްކުމުން އިސްތިސްނާވާ ފަރާތްތައްގްރީން ޓެކްސް ދެއްކުމުން އިސްތިސްނާވާ ފަރާތްތައް

ދިވެހިރައްޔިތުންނާއި "ރެސިޑެންޓް ޕާރމިޓް" އެއް އޮތް ފަރާތްތަކުން ގްރީން 

ޖަނަވަރީ   1 މީގެއިތުރުން،  އިސްތިސްނާވާނެއެވެ.  ދެއްކުމުން  ޓެކްސް 

2025 އިން ފެށިގެން، އުމުރުން 2 އަހަރު ފުރިހަމަނުވާ ކުޑަކުދިން، ގްރީން 

ޓެކްސް ނެގުމުން އިސްތިސްނާވާނެއެވެ.

އުޅަނދުގެ ފަޅުވެރިންއުޅަނދުގެ ފަޅުވެރިން

އުޅަނދުގެ ފަޅުވެރިންގެ ގޮތުގައި ބަލާނީ އެ އުޅަދެއްގައި ތިބޭ ފަޅުވެރިންގެ 

ތެރެއިން "ކުރޫ ވިސާ" ގައި ރާއްޖެ އެތެރެވާ ފަރާތްތަކެވެ. މި ފަރާތްތަކަކީ 

އުޅަނދުގެ  ކަމުން  އެހެން  ނުވާނެއެވެ.  ބަލައިގެން  ޓޫރިސްޓުންކަމުގައި 

ފަޅުވެރިން ގްރީން ޓެކްސް ދައްކާކަށް ނުޖެހޭނެއެވެ.

ގްރީން ޓެކްސް ބަޔާންހުށަހެޅުމާއި ފައިސާ ދެއްކުންގްރީން ޓެކްސް ބަޔާންހުށަހެޅުމާއި ފައިސާ ދެއްކުން

ހުށަހަޅައި  ބަޔާން  މުއްދަތަށް  ހޭދަކުރާ  ރާއްޖޭގައި  އުޅަނދު  ޓޫރިސްޓް 

ފައިސާ ދެއްކުމަކީ އެ އުޅަނދެއްގެ ލޯކަލް އޭޖެންޓުގެ ޒިންމާއެކެވެ. ގްރީން 

ޓެކްސް  )ގްރީން   MIRA 502 ހުށަހަޅާނީ  ގޮތުގައި  ބަޔާނުގެ  ޓެކްސް 

ބަޔާން: ބޭރުގެ ޓޫރިސްޓް އުޅަނދު( އެވެ. ބަޔާނާއެކު އިންފޮމޭޝަން ޝީޓް 

ހުށަހަޅަންޖެހޭނެއެވެ.

ހުށަހެޅުމާއި  ބަޔާން  ޓެކްސް  ގްރީން  އުޅަނދުތަކުގެ  ޓޫރިސްޓް  ބޭރުގެ 

ފައިސާ ދެއްކުމުގެ ސުންގަޑިއަކީ އެ އުޅަނދަށް "ކަސްޓަމްސް އައުޓްވަރޑް 

ކްލިއަރެންސް" ލިބުނު ތާރީޚެވެ. "ކަސްޓަމްސް އައުޓްވަރޑް ކްލިއަރެންސް" 

ދޭ ތާރީޚަކީ، މޯލްޑިވްސް ކަސްޓަމްސް ސަރވިސް އިން ދޫކުރާ " ޕޯސްޓް 

ރާއްޖެއިން  ރަސްމީކޮށް  އުޅަނދެއް  އެ  ގައި  ސެޓްފިކެޓް"  ކްލިއަރެންސް 

ފުރިކަމަށް ބަޔާންކޮށްފައިވާ ދުވަހެވެ.

އުޅަނދު ރާއްޖެއިން ފުރުމުގެ ކުރިން ބަޔާން ހުށަހަޅައި ފައިސާ ދައްކަންޖެހޭނެއެވެ. 

ގްރީން ޓެކްސް ބަޔާން ހުށަހަޅައި ފައިސާ ދައްކައިފައިނުވާނަމަ މޯލްޑިވްސް 

ކަސްޓަމްސް ސަރވިސް އިން އެ އުޅަނދަކަށް "އައުޓްވަރޑް ކްލިއަރެންސް"

އެއް ނުދޭނެއެވެ.

އުޅަނދުގައި ތިބި ގެސްޓުންގެ ޗެކް-އައުޓް ވީ ވަގުތަކީ އުޅަނދު ފުރާނެ 

ބަޔާން  ޓެކްސް  ގްރީން  އެއީ  އަދި  ވާތީ  ވަގުތުކަމަށް  ލާފާކުރާ  ކަމަށް 

ހުށަހަޅަންޖެހެނީ "ޕޯސްޓް ކްލިއަރެންސް ސެޓްފިކެޓް" އަށް އެދި މޯލްޑިވްސް 

ކަސްޓަމްސް ސަރވިސްއަށް ހުށަހެޅުމުގެ ކުރިން ކަމަށްވާތީ، ގްރީން ޓެކުހުގެ 

ގޮތުގައި ދައްކަންޖެހޭނެކަމަށް ހިސާބުކޮށްފައިވާ އަދަދަކީ އަންދާޒާގެ މައްޗަށް 

ލަފާކުރި ކަމަށް  ފުރާނެ  ރާއްޖެއިން  އުޅަނދު  އަދަދެކެވެ.  ބިނާކޮށްފައިވާ 

ވަގުތު، އުޅަނދު ރާއްޖެއިން އަސްލު ފުރި ވަގުތާ ތަފާތުވެދާނެއެވެ.

އުޅަނދު ރާއްޖެއިން ފުރާނެ ކަމަށް ލަފާކުރި ވަގުތު، އުޅަނދު ރާއްޖެއިން 

އަސްލު ފުރި ވަގުތާ ތަފާތުވާ ހާލަތުގައި، އުޅަނދު ރާއްޖެއިން ފުރާނެ ކަމަށް 

އަދަދު  ޓެކުހުގެ  ހިސާބުކޮށްފައިވާ  ބިނާކޮށް  މައްޗަށް  ވަގުތުގެ  ލަފާކުރި 

އަސްލު ދައްކަންޖެހޭ އަދަދާ ތަފާތުވާނަމަ، އެ އުޅަނދު ދިވެހިރާއްޖެއިން 

ބަޔާނެއް  ޓެކްސް  އިސްލާހުކޮށްފައިވާ  ތެރޭގައި  ގަޑިއިރުގެ   24 ފުރާތާ 

ބަޔާން  ޓެކްސް  އިސްލާހުކޮށްފައިވާ  ހުށަހަޅަންޖެހޭނެއެވެ.  މީރާއަށް 

ހުށަހެޅުމާއި އިތުރަށް ޓެކުހުގެ ގޮތުގައި އަދަދެއް ދައްކަންޖެހޭނަމަ އެ ފައިސާ 

ދެއްކުމަކީ އުޅަނދުގެ އޭޖެންޓްގެ ޒިންމާއެކެވެ. ކަނޑައެޅިފައިވާ ސުންގަޑިއަށް 

އިސްލާހުކޮށްފައިވާ ޓެކްސް ބަޔާން ހުށަހަޅައި އިތުރަށް ދައްކަންޖެހޭ ޓެކުހުގެ 

އަދަދު ނުދައްކައިފިނަމަ ކަނޑައެޅިފައިވާ އުސޫލުން ޖޫރިމަނާކުރާނެއެވެ.

އެނގޭތަ؟އެނގޭތަ؟
އިނގިރޭސިވިލާތުގައި 1696 ވަނަ އަހަރު ވިލިއަމް III ރަސްގެފާނުގެ ވެރިކަމުގައި "ވިންޑޯ ޓެކްސް" ނުވަތަ ކުޑަދޮރުން ޓެކްސް ނެގުން ތައާރަފްކުރިއެވެ. 
މި ޓެކްސްގެ ބޭނުމަކީ އެއިރު އެ ޤައުމުން ކުރަމުންދިޔަ ހަނގުރާމަތަކަށް ހޭދަކުރުމަށް ފައިސާ ހޯދުމެވެ. މި ޓެކްސް ނެގިގެންދިޔައީ ގެއެއްގައި ހުންނަ 
ކުޑަދޮރުތަކުގެ އަދަދަށް ބަލައިގެންނެވެ. މި ޓެކްސް ތައާރަފްކުރީ މުއްސަނދިންގެ ގެދޮރުތައް ބޮޑުވެފައި ގިނަ ކުޑަދޮރުތައް ހުންނާނެތީވެ، އެ ފަރާތްތަކުން ގިނަ 
ފައިސާ ލިބޭނެކަމަށް ގަބޫލުކޮށްގެންނެވެ. ނަމަވެސް، މި ޓެކްސްއަށް އާންމުންގެ ފަރާތުން ފާޑުކިޔުންތައް ރައްދުވެގެންދިޔައެވެ. ބައެއް ފަރާތްތަކުން ޓެކްސް އިން 
ރެކުމަށްޓަކައި ކުޑަ ދޮރުތައް ގަލުން ފޮރުވިއެވެ. މީގެ ސަބަބުން ގެދޮރުތައް އަނދިރިވެ، ވައި ވަނުން މަނާވިއެވެ. މީގެ ސަބަބުން، ޓީ.ބީ ކަހަލަ ބަލިތައް އާންމުވެ 
މީހުންގެ ސިއްހަތަށް ނުބައި އަސަރުކުރަން ފެށިއެވެ. އާންމުންގެ ތެރޭގައި ހާއްސަކޮށް "ވޯރކިންގ ކްލާސް"ގެ ތެރޭގައި މި ޓެކްސް އިންސާފުވެރިނޫންކަމަށް 
އެއް  އުވައިލުމުގެ  ޓެކްސް  މި  އަހަރުއެވެ.  ވަނަ   1851 އުވައިލެވިގެންދިޔައި  ޓެކްސް  މި  އިތުރުވެގެންދިޔައެވެ.  ފާޑުކިޔުންތައް  ޓެކުހަށް  މި  ދެކެވި 
ސަބަބަކީ އާންމުގެ ތެރޭގައި މި ޓެކުހަށް އަމާޒުވެގެންދިޔަ ފާޑުކިޔުންތަކާއި މި ޓެކްސްގެ ސަބަބުން މީހުންގެ ސިއްހަތަށް ކުރަމުންދިޔަ ނުބައި އަސަރެވެ.



މީރާ އާއި މޝިަން ފޮރ މައިގްރަންޓް ވޯރކާރސް 
މޯލޑްިވްސް އާ ގުޅިގެން 400 'އިފްތާރް' ޕެކް ހަދިޔާކުރުން




